
Njoftim për Mediat

Zhvillim i mëtejshëm i kapaciteteve të zyrtarëve të prokurimit publik në nivel komune dhe bashkiak
Agjencia e Prokurimeve Publike (APP) e mbështetur nga Marrëveshja Prag e Sfidës së Mijëvjeçarit për Shqipërinë po organizon një seri trajnimesh me zyrtarë të prokurimit publik në nivel komune dhe bashkie në të gjithë Shqipërinë. Këto trajnime iu ofrojnë zyrtarëve të prokurimit publik njohuri më të thella mbi Ligjin për Prokurimet Publike, i cili hyri në fuqi më 1 janar 2007 dhe mbi aktet nënligjore të miratuara nga Këshilli i Ministrave.

Jeni të ftuar të raportoni mbi seminarin që do të zhvillohet ditën e martë, 24 korrik 2007, ora 9.00 – 17.00, tek Hotel “Vila Belvedere” pranë Shkëmbit të Kavajës në Durrës, me pjesëmarrjen e zyrtarëve të prokurimit publik në nivel bashkie dhe komune nga Kruja, Kavaja, Durrësi dhe Fieri. Trajnerët e APP do t’i njohin pjesëmarrësit me parimet bazë të legjislacionit shqiptar për prokurimet publike, duke përfshirë procedurat e prokurimit publik sipas ligjit të ri, përgjegjësitë mbikëqyrëse të Avokatit të Prokurimeve Publike, buletinin e prokurimeve publike dhe afatet kohore për njoftimet e prokurimit publik. 

Trajnerët në takim do të prezantojnë edhe funksionet e reja të faqes së Internetit të APP, të cilat mundësojnë akses më të gjerë për operatorët ekonomikë dhe publikun në dokumentat e tenderave dhe legjislacionin e rregullat e prokurimeve publike. Tashmë operatorët ekonomikë mund të shkarkojnë pa pagesë të gjitha dokumentat e tenderit nga faqja e Internetit e APP.
Kjo seri takimesh pune është pjesë e reformës së sistemit të prokurimeve publike në Shqipëri mbështetur nga Marrëveshja Prag e Sfidës së Mijëvjeçarit për Shqipërinë mes Qeverisë së Shteteve të Bashkuara dhe Qeverisë së Shqipërisë, nën administrimin e USAID-it. Projekti mbështet Qeverinë e Shqipërisë në reformimin dhe modernizimin e administratës tatimore, të prokurimeve publike dhe të regjistrimit të biznesit përmes përmes zgjidhjeve të teknologjisë së informacionit dhe përmirësimeve legjislative.
Për informacion të mëtejshëm, kontaktoni Elvana Gadeshi, Specialiste për Zhvillim Organizativ në adresën e e-mailit egadeshi@mcata.org.al ose në numrin e celularit: 068 20 988 63. 
